
LE CONTEUR ROMAND 271

Pages fribourgeoises

Piti t'oji. chu l'àbro fâ ton ni,
Po ke chi dâ, po prou bin le garni,
Vin tsêrtchyi. ché, dou dèfajon de tanna,
Lyè jou léchi po tè fére oun'êrmonna.
Piti t'oji. piti t'oji.

Piti t'oji. n'in fudrè di bètyè,
Po bin nuri tè galé j'ojalè ;
Por là fô prà teri pri de vêrmena,
Lou bè j'ouvê vudran tchyirâ famena.
Piti t'oji. piti t'oji.

Piti t'oji. du mè to premi j'an,
Mè fà piéji d'oure tè galé tsan ;
Vignan vêr-mè tantyè din ma kutsèta,
Adon k'èthé n'a pitita filyèta.
Piti t'oji, piti t'oji.

Piti t'oji

Pili t'oji rèvin din mon payi,
In mè dejin : « T'amêno le furi ».
Vin choutolâ pri de mè chu le brantsè,
In rèfajin ton redzingon k'intsantè.
Piti t'oji. piti t'oji.

Piti t'oji, t'anonthè le bi tin.
Kan chu le le t'oujo de gran matin ;
In tè dotsin chu le kreni di frithè,
Chinblyè k'ou thi t'invouyè di prèlyirè.
Piti t'oji. piti t'oji.

Piti t'oji, mè pê chon vunu gri,
Ma totèvi te mè choladzèri,
Kan tè chintri pri de mè chu chi l'àbro
E ke le j'an cheron pèjan pa l'àdzo.
Piti t'oji. piti t'oji.

Kolin.

Glossaire : Redzingon : refrain, petit air ;

t'oujo : je t'entends ; dotsin : posant, en te
posant ; tlii : ciel ; dèfajon : débris de laine, laine
d'un tricot défait ; oun'êrmonna : uue aumône.

Le Paquier. 2 avril 1958.

Paul Pasquier.

